                                     ՆԵՐԱԾՈՒԹՅՈՒՆ    
   
Լուսահովիտ  համայնքի  տարեկան  աշխատանքային  պլանը  ծրագրային 
փաստաթուղթ   է  այն  նպատակ  ունի  ներգրավել  համայնքի  ներքին  և 
Արտաքին  ներդրողների  հնարավորությունները  համայնքային  խնդիրներն
առավել  արդյունավետ  լուծելու  գործում  :Համայնքի / ՏԱՊ/ -ը  իր կառուցվածքով
Տրամաբանական  հենքով  և  բնույթով  իրատեսական  , բազմագործառույթային
և  արդյուքահեն  փաստաթուղթ  է  : ՏԱՊ –ի  իրատեսական   բնույթն
արտահատվում   է  պլանավորման  հիմքում  կոնկրետ  և  չափելի  ֆինանսական ,
մարդկային  և նյութական  ռեսուրսների  և ժամկետների  հաշվառմամբ  : ՏԱՊ – ը
բազմագործառույթային  է   , քանի որ  ներառում  է  համայնքի  ղեկավարի  
լիազորությունների  բոլոր  ոլորտները  :ՏԱՊ – ը  արդյունքահեն  է  , քանի որ  թե
համայնքի   և թե  արտաքին  ներդրումները  հիմնականում  ներկայացվում  են 
համայնքի   զարգացմանը  միտված   նպատակային  ծրագրերի  տեսքով  :
Տեղին  է   նշել ,որ  ՏԱՊ –ի  կազմումը  և  իրականացումը  համայնքի  կայուն 
զարգացման  համար  անհրաժեշտ  , բայց  դեռևս  ոչ  բավարար  պայմանն  է  :
Այստեղ  առանցքայի  նշանակություն  ունի  մարդկային  գործոնը , մասնավորապես   համայնքապետարանի  աշխատակազմի  և  աշխատակիցների  ամենօրյա   քրտնաջան   աշխատանքը  ,  ջանասիրությունն   ու  պատասխանատվությունն  , ինչպես  նաև  փոխվստահության  և  նպատակների  ընդհանրության  վրա  հիմնված  ՏԻՄ - հասարակություն   համախումբը  :
Լուսահովիտ   համայնքի  2018 թվականի  ՏԱՊ –ի  մշակման  հիմնական  նպատակն  է   հենվելով  համայնքի   ավագանու  կողմից   հաստատված  համայնքի   զարգացման  ծրագրով  սահմանված   համայնքի  տեսլականի, ռազմավարության  , ոլորտային  նպատակների  վրա  , հստակորեն  պլանավորել  գալիք  տարում  համայնքի  կողմից  իրականացվելիք  ֆինանսական  , տնտեսական  և  հասարակական  գործառույթները , միջոցառումները  և  ծրագրերը  :
Համայնքի  տեսլականը  և  ոլորտային  նպատակները  սահմանում  են  2018թ.
Լուսահովիտ  համայնքում  ՏԻՄ – երի  լիազորությունների  շրջանակներում
սահմանված  նպատակները , զարգացման  հիմնական  ուղղությունները  և
խթանները  :
2018թ. նախատեսված  ծրագրերի  ցանկը  և  տրամաբանական   հենքերը 
ներկայացված  են  ըստ  բնակավայրերի  ու  դրանց  արժեքների  :
ՏԱՊ  -ում  ներկայացվում  է  նաև  համայնքային  սեփականություն  հանդիսացող
գույքի   կառավարման  տարեկան  ծրագիրը  պլանավորված  գորընթացները
և  գործողությունները  :
ՏԱՊ –ում  նախատեսված  ծրագրերի  ֆինանսավորման  պլանը  սահմանում  է
Ֆինանսավորման    այն  աղբյուրները  , որոնք  պետք  է  ապահովեն  դրանց
իրականացումը  :  

                           
